
	క.	
పగరౌతు లెడమభుజములు, తెగవ్రేసినవాగెవట్టుతెఱఁ గేదియునుం

దగునిజహియముల నద్భుత, ముగ రాఁగలసన్న మెపిల పోరిరి రౌతుల్.

	క.	
రౌతుల సందిటఁ గొని చను, రౌతులవడిగుఱ్ఱముల కరాతికృపాణీ

పాతితహయు లై తిరిగెడు, రౌతులు రౌతు లయి పోరురణ మలరారెన్.

	గీ.	
రౌతు వొడిచినఁ బుడమికి వ్రాలుభటులు, ఖడ్గముల వ్రేయ ముందఱికాళ్లు ద్రెవ్వి

హయము గూలంగ నిజపటాప్రాంతమునన, తెళ్లునారౌతుతలయును డొల్లనడఁచె.

	క.	
నెత్తురుముడుపులు పౌఁజుల, మొత్తపుపొదులు గలకలనుమోదముఁ బెనుపన్

మత్తకరిఘటల శృంఖల, వృత్తి నెదుర్పడియె రెండువీడులయందున్.

	గీ.	
ఉపరిసామంతజనము పెంపొప్ప వార, ణముల కులవృద్ధు లని చేరిన నెమళు లన

నోలి నిరువాగుతరులపై వ్రాలుశత్రు, శస్త్రికలు గ్రాలుపింఛగుచ్ఛములు వొలిచె.

	గీ.	
ఉభయబలములు నెదిరి పోరొడ్డి కదియు, కరిఘటలయంతరాళంబు గాన నయ్యెఁ

గపటపాఠీనవిహృతివేగంబువలనఁ, బాయపడి తోఁచుజలధి ర్భంబువోలె.

	క.	
దూరమున శరము లేయుచుఁ, జేరువ బల్లెముల నొంచి చేరినయపుడా

ధోరణపరులు పరస్పర, వారణముల కుఱికి రిపులు వధియించి రనిన్.

	గీ.	
క్రొత్తయినుపకట్లకొమ్ముల నన్యోన్య, ఘట్టనముల నిప్పుకలు జనింపఁ

గర్ణచామరములఁ గప్పుచుఁ గ్రొంపొగ, లెగయఁ బోటులాడె నిభము లపుడు.

	క.	
రొమ్ములు విఱిగినబిరుసునఁ, గ్రమ్మరు ప్రతిగజముపార్శ్వకము కరి వొడిచెన్

గొమ్ములకొలఁదియుఁ దిగఁబడఁ, గ్రమ్మి నదీతటము గ్రొచ్చుకైవడి దోఁపన్.

	క.	
కలనం బిఱుసన వయ్యును, బలవద్భద్రేభములకుఁ బ్రతిగజదేహం

బులు మునుఁగ నాఁటి కొమ్ములు, వెలువడఁ బెఱుగుట కొకింత వెనుచన వలసెన్.

	క.	
కుంజరము వాజిఁ గొమ్ముల గ్రుచ్చి యెత్త, జడియ కసిధార మావంతుఁ బుడమిఁ గూల

వ్రేసి రాహుత్తుఁ డామదద్విపము నెక్కి, మలపి ధీకొల్పి శాత్రవబలముఁ బఱపె.

	గీ.	
చాయ దప్పించి కొమ్ములసంది కొదిగి, గ్రుంకి తొండముఁ దెగవ్రేసికొంచుఁ గాళ్ల

నడుము నరిగినభటుని గానఁడు నిజాగ్ర, హస్తఖండంబు భటుఁ డంచు హస్తి వొడిచె.

	క.	
దురమున మృత్యువు శూరుల, కరముల రెంటన వసించి కరులకు శుండా

చరణరదనాలముఖములఁ, వరలక యవ్వేళనష్టధా వసియించెన్.

	క.	
తమయెక్కియున్నమదనా, గములకు ననిపోటు గరపు గా నెదిరిసరూ

పము వెల్లఁ ధర మునుమును, సమయఁ దొఱంగించి చంపఁ జని రాకోమరుల్.

	క.	
శరము లడరించి ముందఱి, పరబలములఁ ద్రుంచి తెరపిఁ బడుత్రోవలుగా

నరదంబులు నడపించుచు, సరినిరువాగును రణంబు సలిపిరి రథికుల్.

		 ఈ పేజీలో చివరి మార్పు 14 సెప్టెంబరు 2022న 00:57కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

